
A LAPORAN HARIAN KES JANGKITAN COVID-19 
 

 

1 Berdasarkan laporan Jabatan Kesihatan Negeri Sabah, jumlah kes positif baharu   

COVID-19 pada hari ini adalah sebanyak 129 kes, menjadikan jumlah kumulatif sebanyak 

68,029 kes. Tujuh (7) kes kematian direkodkan hari ini iaitu dua (2) kes di daerah Tawau 

manakala Sandakan, Kunak, Kudat, Penampang dan Keningau masing-masing 

mencatatkan satu (1) kes kematian. Takziah diucapkan kepada keluarga terlibat. 

 

2 Jumlah pesakit COVID-19 discaj dari hospital / sembuh 338 menjadikan jumlah kumulatif 

65,895 orang. Seramai 1,412 pesakit sedang menerima rawatan iaitu 442 orang                  

di hospital, 959 orang di Pusat Kuarantin dan Rawatan Berisiko Rendah (PKRC) Awam 

manakala 11 orang di Pusat Tahanan Sementara (PTS) / Penjara. Bilangan pesakit dalam 

ICU pula ialah 72 orang dan 21 orang lagi memerlukan alat bantuan pernafasan 

(ventilated). 

 

 

 

 



3 Kes-kes jangkitan COVID-19 pada hari ini mengikut daerah adalah seperti berikut: 

 
Daerah Tenom bertukar dari zon kuning ke zon hijau  

 
 

4 Pecahan daerah mengikut zon: 

¶ Zon Merah 18 daerah 

¶ Zon Jingga tiga (3) daerah  

¶ Zon Kuning empat (4) daerah 

¶ Zon Hijau dua (2) daerah 

 

 

 

 

 



5 Analisa Kes COVID-19 di Sabah 

i Pada hari ini, jumlah kes positif COVID-19 di Sabah mencatatkan penurunan 64 kes 

iaitu daripada 193 kes semalam (22 Jun 2021) kepada 129 kes (23 Jun 2021). 

ii Daripada 129 kes jangkitan baharu hari ini, 66 kes adalah hasil daripada saringan 

kontak rapat, 29 kes adalah daripada saringan kluster, 15 kes adalah daripada 

saringan bergejala, sembilan (9) kes daripada saringan bersasar dan 10 kes adalah 

daripada lain-lain kes. 

iii 10 daerah di Negeri Sabah mencatatkan penurunan kes. Lima (5) daerah mencapai 

penurunan kes dengan julat satu (1) angka, manakala lima (5) daerah lagi 

menunjukkan penurunan pada julat dua (2) angka iaitu Kudat (-22), Putatan (-19), 

Beaufort (-18), Kota Belud (-13), dan Tuaran (-13). 

iv Walau bagaimanapun, sembilan (9) daerah mencatatkan peningkatan kes hari ini 

dengan tujuh (7) daerah mencatatkan peningkatan kes pada julat satu (1) angka, 

manakala dua (2) lagi daerah lain mencatatkan peningkatan kes pada julat dua (2) 

angka iaitu Papar 18 kes (+13) dan Kota Kinabalu 37 kes (+12) dengan catatan 

bahawa 19 kes daripada 37 kes adalah daripada Saringan Kluster. Daerah Kunak 

kekal catatan kes baharu sebagaimana hari semalam iaitu dengan tiga (3) kes. 

v Pada hari ini, sembilan (9) daerah mencatatkan sifar (0) kes iaitu Beluran, Telupid, 

Kinabatangan, Tongod, Ranau, Putatan, Kuala Penyu, Tenom dan Tambunan. 

vi Ringkasan data  keseluruhan pada hari ini ialah sembilan (9) daerah mencatatkan 

kenaikan kes, (10) daerah mencatatkan penurunan kes, lapan (8) daerah kekal 

sebagaimana catatan hari semalam tujuh (7) daerah adalah sifar (0) kes), sembilan 

(9) daerah mencatatkan sifar (0) kes, peningkatan dua (2) daerah sebagai Zon 

Hijau, dan tiga (3) kluster merekodkan catatan kes yang agak aktif iaitu Kluster 

Kionsom Kecil (11 kes), Kluster Gusi lapan (8) kes serta Kluster Samedra lima (5) 

kes. 

 

 

 



vii Terdapat trend pelandaian kes jangkitan baharu harian serta peningkatan jumlah 

daerah Zon Hijau kepada dua (2) daerah kini namun, dengan jumlah catatan 

sebanyak 66 kes daripada Saringan Kontak Rapat, dapat disimpulkan masih 

terdapat kebarangkalian tinggi berlakunya aktiviti ketidakpatuhan SOP yang telah 

digariskan sungguhpun pelbagai seruan dan saranan telah dilakukan oleh pihak 

Kerajaan. 

viii Orang ramai digesa untuk kekal berada di rumah dan bagi mereka yang bekerja, 

hadkan pergerakan kerana kebergantungan penurunan kes atau jangkitan baharu 

adalah sangat dipengaruhi oleh sejauh mana komuniti mematuhi SOP Kendiri dan 

SOP yang telah ditetapkan oleh Kerajaan Negeri. 

 

6 Tiada kluster baharu direkodkan hari ini. 

 

7 Jumlah kapasiti katil 4,208 unit 

¶ Hospital 722 unit. 

¶ Pusat Kuarantin dan Rawatan Berisiko Rendah (PKRC) Awam 3,066 unit. 

¶ Pusat Tahanan Sementara (PTS) / Penjara 420 unit.  

Jumlah peratusan penggunaan katil ialah 33.56%. 

 

B SOP AIDILADHA DI MASJID DAN SURAU DALAM TEMPOH PERINTAH KAWALAN 

PERGERAKAN (PKP) 

 SOP Aidiladha di masjid dan surau dalam tempoh Perintah Kawalan Pergerakan (PKP) 

hasil keputusan mesyuarat Jawatankuasa Khas SOP COVID-19 bagi Hal Ehwal Islam 

pada 22 Jun 2021 adalah seperti di LAMPIRAN A. 

 

C SOP PKP BAGI SELURUH NEGERI SABAH 

SOP Perintah Kawalan Pergerakan bagi seluruh Negeri Sabah adalah seperti di 

LAMPIRAN B. 

 



D SOP BAGI SEMBILAN PKPD DI SABAH 

 i SOP Perintah Kawalan Pergerakan Diperketatkan (PKPD) di  2 Lokaliti Dalam Daerah 

Tawau adalah seperti di LAMPIRAN C. 

 ii SOP Perintah Kawalan Pergerakan Diperketatkan (PKPD) di Kg Ejuk, Kota Belud 

adalah seperti di LAMPIRAN D. 

 iii SOP Perintah Kawalan Pergerakan Diperketatkan (PKPD) di Kg Jaya Baru, Kunak 

adalah seperti di LAMPIRAN E. 

 iv SOP Perintah Kawalan Pergerakan Diperketatkan (PKPD) di Kg Pulutan, Nabawan 

(Lanjutan) adalah seperti di LAMPIRAN F. 

 v SOP Perintah Kawalan Pergerakan Diperketatkan (PKPD) di Kg Serudung Baru, 

Tawau adalah seperti di LAMPIRAN G. 

 vi SOP Perintah Kawalan Pergerakan Diperketatkan (PKPD) di Kg Skim Pamalan, 

Keningau adalah seperti di LAMPIRAN H. 

 vii SOP Perintah Kawalan Pergerakan Diperketatkan (PKPD) di Kg Warisan, Inanam, 

Kota Kinabalu adalah seperti di LAMPIRAN I. 

 viii SOP Perintah Kawalan Pergerakan Diperketatkan (PKPD) di Ladang Brumas, 

Kalabakan adalah seperti di LAMPIRAN J. 

 xi SOP Perintah Kawalan Pergerakan Diperketatkan (PKPD) di Tmn Wijaya Park, 

Menggatal, Kota Kinabalu adalah seperti di LAMPIRAN K. 

 

E PKPD KAMPUNG TAMBULION ULU, KOTA BELUD 

1 Kementerian Kesihatan Malaysia (KKM) hari ini melaporkan situasi semasa kes         

COVID-19 di Kampung Tambulion Ulu, Kota Belud.  

2 Sehingga kini, KKM telah melakukan 29 ujian saringan dan 10 daripadanya dilaporkan 

positif COVID-19.  

3 Pada masa sama, KKM mendapati kes telah meningkat dalam tempoh singkat dengan 

kadar kebolehjangkitan yang tinggi di lokaliti tersebut.  



4 Setelah membuat penilaian risiko bersama pelbagai agensi dalam Jawatankuasa Teknikal 

PKP dan atas nasihat KKM, Kerajaan Negeri bersetuju melaksanakan Perintah 

Kawalan Pergerakan Diperketatkan (PKPD) di Kampung Tambulion Ulu, Kota Belud 

berkuat kuasa 25 Jun sehingga 08 Julai 2021 selaras dengan keputusan Kerajaan 

Persekutuan.  

5 Pelaksanaan PKPD ini memudahkan KKM melakukan saringan, menyekat pergerakan dan 

penularan jangkitan dari kawasan berisiko keluar dari lokaliti tersebut. 

 

F PKPD KAMPUNG KUKUT, BEAUFORT 

1 Kementerian Kesihatan Malaysia (KKM) hari ini melaporkan situasi semasa kes         

COVID-19 di Kampung Kukut, Beaufort.  

2 Sehingga kini, KKM telah melakukan 34 ujian saringan dan 18 daripadanya dilaporkan 

positif COVID-19.  

3 Pada masa sama, KKM mendapati kes telah meningkat dalam tempoh singkat dengan 

kadar kebolehjangkitan yang tinggi di lokaliti tersebut.  

4 Setelah membuat penilaian risiko bersama pelbagai agensi dalam Jawatankuasa Teknikal 

PKP dan atas nasihat KKM, Kerajaan Negeri bersetuju melaksanakan Perintah 

Kawalan Pergerakan Diperketatkan (PKPD) di Kampung Kukut, Beaufort berkuat 

kuasa 25 Jun sehingga 08 Julai 2021 selaras dengan keputusan Kerajaan 

Persekutuan.   

5 Pelaksanaan PKPD ini memudahkan KKM melakukan saringan, menyekat pergerakan dan 

penularan jangkitan dari kawasan berisiko keluar dari lokaliti tersebut. 

 

G PELANJUTAN PKPD KAMPUNG LIKAS, KOTA KINABALU 

1 Kerajaan sebelum ini telah melaksanakan Perintah Kawalan Pergerakan Diperketatkan 

(PKPD) di Kampung Likas, Kota Kinabalu yang dijadualkan tamat pada 23 Jun 2021.  

2 Dalam tempoh itu, Kementerian Kesihatan Malaysia (KKM) telah melakukan 2,058 ujian 

saringan dan 25 daripadanya disahkan positif COVID-19.  



3 KKM juga mendapati penularan masih berlaku dalam komuniti serta terdapat kes baharu 

di rekodkan di lokaliti tersebut.  

4 Setelah membuat penilaian risiko bersama pelbagai agensi dalam Jawatankuasa Teknikal 

PKP dan atas nasihat KKM, Kerajaan Negeri bersetuju melanjutkan PKPD di Kampung 

Likas, Kota Kinabalu bermula 24 Jun sehingga 07 Julai 2021 selaras dengan 

keputusan Kerajaan Persekutuan. 

5 Walau bagaimanapun, memandangkan PKPD Kampung Likas terbahagi kepada Zon 1 

dan Zon 2, pelanjutan hanya melibatkan Zon 1 berikutan risiko penularan masih tinggi di 

lokaliti tersebut. 

 

H PENAMATAN PKPD KAMPUNG BATU LAYAR, PULAU BANGGI, KUDAT 

1 Kerajaan sebelum ini telah melaksanakan Perintah Kawalan Pergerakan Diperketatkan 

(PKPD) di Kampung Batu Layar, Pulau Banggi, Kudat yang dijadualkan tamat pada 23 Jun 

2021.  

2 Sepanjang tempoh itu, Kementerian Kesihatan Malaysia (KKM) telah melakukan 139 ujian 

saringan dan 14 daripadanya disahkan positif COVID-19.  

3 KKM juga mendapati trend kes menurun dan kluster adalah terkawal manakala semua kes 

positif telah menerima rawatan.  

4 Setelah membuat penilaian risiko bersama pelbagai agensi dalam Jawatankuasa Teknikal 

PKP dan atas nasihat KKM, Kerajaan Negeri bersetuju menamatkan PKPD di 

Kampung Batu Layar, Pulau Banggi, Kudat pada 23 Jun 2021 (11.59 malam) seperti 

yang dijadualkan selaras dengan keputusan Kerajaan Persekutuan. 

 

I PENAMATAN PKPD TAMAN WAWASAN, BEAUFORT 

1 Kerajaan sebelum ini telah melaksanakan Perintah Kawalan Pergerakan Diperketatkan 

(PKPD) di Taman Wawasan, Beaufort yang dijadualkan tamat pada 23 Jun 2021.  

2 Sehingga 21 Jun 2021, Kementerian Kesihatan Malaysia (KKM) telah melakukan 944 ujian 

saringan dan 59 daripadanya disahkan positif COVID-19.  



3 KKM juga mendapati trend kes menurun dan kluster adalah terkawal manakala semua kes 

positif telah menerima rawatan.  

4 Setelah membuat penilaian risiko bersama pelbagai agensi dalam Jawatankuasa Teknikal 

PKP dan atas nasihat KKM, Kerajaan Negeri bersetuju menamatkan PKPD di Taman 

Wawasan, Beaufort, Sabah pada 23 Jun 2021 (11.59 malam) seperti yang dijadualkan 

selaras dengan keputusan Kerajaan Persekutuan. 

 

J PENAMATAN PKPD PERUMAHAN KILANG, LADANG ONG YAH HO, 

KINABATANGAN 

1 Kerajaan sebelum ini telah melaksanakan Perintah Kawalan Pergerakan Diperketatkan 

(PKPD) di Perumahan Kilang, Ladang Ong Yah Ho, Kinabatangan yang dijadualkan tamat 

pada 24 Jun 2021.  

2 Dalam tempoh itu, Kementerian Kesihatan Malaysia (KKM) telah melakukan 386 ujian 

saringan dan 55 daripadanya disahkan positif COVID-19.  

3 KKM juga mendapati terdapat penurunan kes dan kluster adalah terkawal manakala 

semua kes positif telah menerima rawatan.  

4 Setelah membuat penilaian risiko bersama pelbagai agensi dalam Jawatankuasa Teknikal 

PKP dan atas nasihat KKM, Kerajaan Negeri bersetuju menamatkan PKPD                         

di Perumahan Kilang, Ladang Ong Yah Ho, Kinabatangan pada 24 Jun 2021           

(11.59 malam) seperti yang dijadualkan selaras dengan keputusan Kerajaan 

Persekutuan. 

 

K PENAMATAN PKPD LORONG PASIR PUTIH, TAMAN PASIR PUTIH FASA 1, 

PUTATAN 

1 Kerajaan sebelum ini telah melaksanakan Perintah Kawalan Pergerakan Diperketatkan 

(PKPD) di Lorong Pasir Putih, Taman Pasir Putih Fasa 1, Putatan yang dijadualkan tamat 

pada 25 Jun 2021.  

2 Kementerian Kesihatan Malaysia (KKM) telah melakukan 143 ujian saringan dan 16 

daripadanya disahkan positif COVID-19.  



3 KKM juga mendapati terdapat penurunan kes dan kluster adalah terkawal manakala 

semua kes positif telah menerima rawatan.  

4 Setelah membuat penilaian risiko bersama pelbagai agensi dalam Jawatankuasa Teknikal 

PKP dan atas nasihat KKM, Kerajaan Negeri bersetuju menamatkan PKPD di Lorong 

Pasir Putih, Taman Pasir Putih Fasa 1, Putatan pada 24 Jun 2021 (11.59 malam) lebih 

awal daripada yang dijadualkan selaras dengan keputusan Kerajaan Persekutuan. 

 

L STATISTIK VAKSINASI NEGERI SABAH 

 

1 Setakat hari ini, 71 suntikan baharu  dibuat bagi Fasa 1 Dos 1 Program Imunisasi       

COVID-19 Kebangsaan (PICK) menjadikan jumlah kumulatif sebanyak 62,961 orang. 

2 Bagi Fasa 1 Dos 2 pula, 81 suntikan baharu dibuat pada hari ini menjadikan jumlah 

kumulatif sebanyak 53,612 orang. 

3 Manakala, bagi Fasa 2 Dos 1 PICK, 9,880 suntikan baharu dibuat menjadikan jumlah 

kumulatif sebanyak 274,919 orang. 

4 Bagi Dos 2 Fasa 2, 1,363 suntikan baharu harian dibuat menjadikan jumlah kumulatif 

sebanyak 76,329 orang. 

5 Pendaftaran penerima vaksin pada hari ini ialah 12,466 menjadikan jumlah kumulatif yang 

mendaftar sebanyak 831,397 (mysejahtera 760,610 : laman web 70,527 : talian vaksinasi 

260) bersamaan 30.1%. 

 

M BANTUAN BAKUL MAKANAN (FOOD BASKET) 

 Setakat hari ini, sejumlah 73,963 bakul makanan telah diagihkan kepada golongan yang  

terkesan di bawah Program Bantuan Prihatin COVID-19 3.0. 

 

 

 



N LAPORAN SEKATAN JALAN RAYA (SJR), PENGUATKUASAAN PERAIRAN SABAH, 

PBT, SANITASI DAN HEBAHAN AWAM INFO ON WHEELS 

 

1 Sejumlah 148 SJR dilaksana dalam tempoh 24 jam, melibatkan pemeriksaan 71,441 buah 

kenderaan. Daripada jumlah tersebut, 567 buah kenderaan diarah berpatah balik.     Pada 

hari ini, PDRM melaksanakan 74 hebahan melalui kereta peronda dan tiga (3) tangkapan 

dibuat. 

2 Sebanyak 83 kompaun melanggar SOP COVID-19 telah dikeluarkan seluruh Sabah. 

¶ 13 orang : Tidak Memakai Pelitup Muka/Tidak Memakai Pelitup Separuh Muka 
Dengan Betul. 

¶ Tiga (3) orang : Aktiviti Terlarang  

¶ Tujuh (7) orang : Keluar Rumah Tanpa Alasan Munasabah 

¶ 13 orang : Membawa Penumpang Berlebihan 

¶ Satu (1) orang : Premis Beroperasi Lebih Masa Tanpa Kebenaran 

¶ 24 orang : Individu Gagal Menjaga Penjarakan Sosial 

¶ 17 Orang : Gagal Menyediakan Peralatan/Merekod Butiran Diri Pelanggan 

¶ Lima (5) Orang : Rentas Negeri/Daerah Tanpa Kebenaran 

3 Penguatkuasaan SOP turut dijalankan di perairan laut Sabah oleh Pasukan Polis Marin 

dan Agensi Penguatkuasaan Maritim Malaysia (APMM) melibatkan 70 pemeriksaan di 

kawasan Pantai Timur dan 34 pemeriksaan di perairan Kota Kinabalu dan Labuan. Hasil 

pemeriksaan, satu (1) tangkapan dibuat di bawah Enakmen Pelabuhan Dan Dermaga 

Sabah 2002. 

 

4 Laporan Kompaun Pihak Berkuasa Tempatan  

i Sebanyak 1,663 premis perniagaan telah diperiksa oleh Pihak Berkuasa Tempatan     

di bawah kawalan Kementerian Kerajaan Tempatan dan Perumahan. 

ii Sebanyak satu (1) kompaun telah dikeluarkan atas kesalahan individu gagal 

mendaftar masuk ke premis sama ada menggunakan aplikasi MySejahtera atau buku 

pendaftaran. Kompaun dikeluarkan di daerah Pitas.  

iii Sebanyak 10 Notis/Amaran dikeluarkan iaitu enam (6) di Penampang manakala di 

Tawau, Pitas, Kota Belud dan Nabawan masing-masing satu (1) notis/ amaran. 



iv Dewan Bandaraya Kota Kinabalu (DBKK) telah menjalankan penguatkuasaan 

pematuhan SOP ke atas 138 premis perniagaan dan 255 individu di 18 kawasan. 

Tiada kompaun dikenakan ke atas individu dan premis. Seramai 30 anggota terlibat 

dengan penghantaran untuk Bantuan Bakul Makanan di PKPD Wijaya Park dan PKPD 

Kg Warisan. 

5 Rondaan Agen Basmi COVID-19 (ABC-19) dan Rondaan Pemantauan Pematuhan SOP 

Peringkat Komuniti oleh Angkatan Pertahanan Awam Malaysia (APM) telah dilaksanakan 

di 303 Premis Perniagaan melibatkan 166 anggota APM. Sebanyak 89 Notis Amaran 

dikeluarkan yang dikeluarkan kepada Premis perniagaan yang tidak mengikuti SOP 

6 Sementara, rondaan sama oleh Jabatan Sukarelawan Malaysia (RELA) dilaksanakan 

melibatkan 77 anggota di 98 lokasi. 

7 Jabatan Bomba dan Penyelamat Malaysia (JBPM) Sabah telah melaksanakan sanitasi 

awam di 11 premis, melibatkan tujuh (7) buah daerah pada hari ini. 

8 Sejumlah 280 hebahan awam dibawah program Info On Wheels Jabatan Penerangan 

Malaysia Sabah dilaksanakan di 15 daerah pada hari ini. 

9 Hebahan umum turut dilaksanakan oleh Unit Promosi Kesihatan Jabatan Kesihatan 

Negeri Sabah sebanyak 91 hebahan di seluruh Sabah. 

 

 

 

 

 

 

 

 

 



O KADAR PEMATUHAN PENDUDUK TERHADAP SOP PERINTAH KAWALAN 

PERGERAKAN  (PKP) 3.0 

 
 

1 Kadar pematuhan penduduk terhadap SOP PKP 3.0 pada hari ini ialah 94.3%. 

Pecahan mengikut daerah adalah seperti berikut: 

 

BIL DAERAH PERATUS 

1 Beluran 95% 
2 Sipitang 95% 
3 Kota Marudu 95% 
4 Tawau 94.5% 
5 Kota Kinabalu 94.5% 
6 Tenom 94.5% 
7 Kudat 94.5% 
8 Kinabatangan 94.5% 
9 Ranau 94.5% 
10 Kota Belud 94.5% 
11 Tuaran 94% 
12 Sandakan 94% 
13 Semporna 94% 
14 Beaufort 94% 
15 Keningau 94% 
16 Penampang 94% 
17 Papar 94% 
18 Lahad Datu 94% 
19 Kunak 94% 

 

 

2 Pelan Pemulihan Negara merupakan panduan bagi setiap rakyat untuk bersama 

berusaha keluar dari kemelut pandemik COVID-19. 

 
 
 
 

Sekian. 
 

#MenangBersama 
 

#LindungDiriLindungSemua 
 

YB MENTERI KERAJAAN TEMPATAN DAN PERUMAHAN  

DAN 

MENTERI KEWANGAN II 

 



LAMPIRAN A 
 

SOP AIDILADHA DI MASJID DAN SURAU DALAM TEMPOH 
PERINTAH KAWALAN PERGERAKAN (PKP) HASIL KEPUTUSAN 

MESYUARAT JAWATANKUASA KHAS SOP COVID-19 BAGI HAL EHWAL ISLAM 
PADA 22 JUN 2021 

 
BIL. PERKARA KEPUTUSAN 

1 Solat Sunat Aidiladha di Masjid/Surau 
dalam Tempoh Perintah Kawalan 
Pergerakan (PKP) 3.0 

 

¶ Solat Sunat Aidiladha dibenarkan 
dengan jumlah 1/3 daripada 
keluasaan dewan utama solat atau 50 
orang jemaah atau mana yang lebih 
rendah dengan syarat berikut: 

  
1. Telah lengkap vaksin (2 dos)  
2. Syarat-syarat lain yang ditetapkan 

oleh Pihak Berkuasas Agama Negeri.  
 

¶ Keputusan ini tertakluk kepada situasi 
semasa pandemik Covid-19 

 

2 Garis Panduan Pelaksanaan Ibadah 
Korban dalam Tempoh Perintah Kawalan 
Pergerakan (PKP) 3.0  

Ibadah korban boleh dilaksanakan 
bermula pada 10 Zulhijjah Hari 
Raya Aidiladha dan tiga (3) hari 
Tasyrik. (10, 11, 12, 13 Zulhijjah) 
dengan pematuhan syarat berikut:  

 
1. Pelaksanaan Ibadah Korban 

dalam tempoh PKP ini adalah 
dibenarkan kecuali kawasan yang 
diisytiharkan Perintah Kawalan 
Pergerakan Diperketatkan 
(PKPD). Namun begitu ianya 
bergantung kepada kelulusan 
pihak berkuasa negeri atas 
nasihat KKM dan MKN untuk 
tujuan pelaksanaan. 

 
2. Pelaksanaan ini tertakluk kepada 

pematuhan garis panduan yang 
telah ditetapkan dan pemakaian 
Garis Panduan Korban Tahun 
2020, Garis Panduan 
Pelaksanaan Ibadah Korban, 
Tahun 2017 Pejabat Mufti Negeri 
Sabah, Kaedah-Kaedah Binatang 
(Kawalan Penyembelihan), 2009, 
Garis Panduan Penyembelihan 



Ternakan Korban, Jabatan 
Perkhidmataan Veterinar.  

 
3. Lokasi penyembelihan: 

 
3.1  Rumah Sembelihan 

(Abbattoir); 
  
3.2  Rumah Penyembelihan 

ruminan swasta yang 
berlesen; 

 
3.3  Masjid dan Surau dengan 

kelulusan   Pihak Berkuasa 
Agama Negeri, Pihak 
Berkuasa Tempatan, Jabatan 
Perkhidmatan Veterinar dan 
Pejabat Kesihatan Daerah.  

 
3.4  Kawasan lapang seperti 

Balai Raya, Dewan yang 
bersesuaian dengan 
kebenaran pihak berkuasa 
tempatan, Jabatan 
Perkhidmatan Veterina 
(DVS), Penyelarasan 
JHEAINS dan Pejabat 
Kesihatan Daerah 

 
4. Permohonan di lokasi lain selain 

daripada masjid/surau perlu 
memohon kebenaran kepada 
Jabatan Perkhidmatan Veterinar 
dengan lebih awal.  

  
5. Jumlah haiwan sembelihan di 

masjid/ surau tidak lebih daripada 
5 ekor sehari kecuali kambing 10 
ekor. Pengecualian bilangan 
haiwan ini diberikan kiranya di 
proses di rumah penyembelihan 
yang dibenarkan.  

 
6. Jumlah petugas: tidak melebihi 20 

orang sehari dengan syarat: 
6.1  sehat tubuh badan 
6.2  Lengkap menerima dua 

dos vaksin  
 
 



7. Jamuan petugas hanya 
berbungkus sahaja. Aktiviti 
memasak di kawasan 
penyembelihan adalah tidak 
dibenarkan. 

 
8. Agihan tidak dibenarkan untuk 

dilaksanakan di masjid/ surau. 
Agihan akan dibuat kepada pihak-
pihak berkenaan melalui cara 
penghantaran sahaja ke rumah 
atau kediaman masing-masing. 

 
9. Pematuhan pada SOP MKN dan 

KKM serta Pihak Berkuasa 
Agama Negeri.  

 
 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



LAMPIRAN B 
 

 
 

 
 



 
 

 
 



 
 

 
 



 
 

 
 



 
 

 
 



 
 

 
 



 
 

 
 



 
 

 
 



 
 

 
 



 
 

 
 



 
 

 
 


